
Bedda mia

Quantu si duci
quantu si bedda
si megliu di 'na picciuttedda.

'Sti capidduzzi  fatti a cashettu 
ti stannu pi grazia, parinu d'oru,
si proriu 'n'amuri si un tesoru.

Vulissi taliariti jornu e notti
'ni 'st'occhi pinitranti
su troppu beddi, su du diamanti.

Bedda e allegra è la to facciuzza 
'sta vuccuzza di zzùccaru filatu
sulu nni lu sonnu l'haiu vasatu.

Vulissi scinniri cchiù sutta,
ma nun lu fazzu pi dilicatezza, 
sentu lu sciàvuru ca è na freschezza.

 
Lu profùmu to m'arriva di luntanu
ma è comu si t'avvissi cca vicinu
t'abbrazzu forti, ma è lu me cuscinu.

Chi cci vulissi avvirarisi 'stu sognu?
Accussì lu me ardiri si carmassi
e la me testa normali arripigliassi.

Speru sulu un jornu aviiriti nta li manu
pi sazziàrimi e strinciti a lu me cori
si nun c'è chistu ...  megliu ca si mori.

